
07.04.2024 / 10:47 Crna hronika - Reagovala policija

U Vogošći uhapšen muškarac iz
Rožaja, pucao pištoljem na svadbi

Foto: Ilustracija

U Vogošći u subotu, 6. aprila, uhapšen muškarac iz Rožaja jer je pucao iz
pištolja na svadbi.

"Dana 6. aprila 2024. godine u 16:15 sati policijski službenici P.U Vogošća,
uhapsili su mušku osobu inicijala S. E., rođen 1999. godine u Rožajama, zbog
postojanja osnova sumnje da je počinio krivično djelo lzazivanje opće
opasnosti, koji je tom prilikom tokom održavanja svadbe u Vogošći ispalio
više hitaca u vazduh iz vatrenog oružja, pištolja", naveli su iz policije.

O navedenom je obaviješten dežurni tužilac Kantonalnog tužilaštva Kantona
Sarajevo. Na mjestu događaja izvršen je uviđaj, od lica lišenog slobode
oduzet je jedan pištolj sa pripadajućim okvirom i 42 komada metaka kalibra 9
mm.

Uhapšena osoba predata je u prostorije za zadržavanje osoba lišenih
slobode MUP-a Kantona Sarajevo.

Policijski službenici poduzimaju potrebne mjere i radnje na dokumentovanju
navedenog krivičnog djela.

(Vijesti.ba)

